
ԱՄՓՈՓԱԹԵՐԹ
««ԵՎՐՈՊԼԱՍՏ 999» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ԿՈՂՄԻՑ ՆԵՐԿԱՅԱՑՎԱԾ ՆԵՐԴՐՈՒՄԱՅԻՆ ԾՐԱԳՐԻՆ ՀԱՎԱՆՈՒԹՅՈՒՆ ՏԱԼՈՒ ԵՎ «ԵՆԹԱԿԱՌՈՒՑՎԱԾՔՆԵՐ ՆԵՐԴՐՈՒՄՆԵՐԻ ԴԻՄԱՑ» ՕԺԱՆԴԱԿՈՒԹՅԱՆ ՏՐԱՄԱԴՐՄԱՆ ՄԻՋՈՑԱՌՄԱՆ ՇՐՋԱՆԱԿՆԵՐՈՒՄ «ԵՎՐՈՊԼԱՍՏ 999» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆԸ ԱՋԱԿՑՈՒԹՅՈՒՆ ՏՐԱՄԱԴՐԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	[bookmark: _Hlk130802613]1․ Պետական եկամուտների կոմիտե
	10.03.2023 թ.

	
	01/3-3/14102-2023

	[bookmark: _Hlk130802677]ՀՀ պետական եկամուտների կոմիտեն քննարկել է «Ենթակառուցվածքներ ներդրումների դիմաց» օժանդակության տրամադրման միջոցառման շրջանակներում «ԵՎՐՈՊԼԱՍՏ 999» սահմանափակ պատասխանատվությամբ ընկերությանը աջակցություն տրամադրելու մասին» ՀՀ կառավարության որոշման նախագիծը, որի վերաբերյալ հայտնում ենք, որ առաջարկություններ չկան։
	Ընդունվել է։

	2․ Կադաստրի կոմիտե
	13.03.2023 թ.

	
	ՍԹ/3073-2023

	Ի պատասխան Ձեր 2023 թվականի մարտի 2-ի N 01/3688-2023 գրության՝ հայտնում ենք, որ ««Ենթակառուցվածքներ ներդրումների դիմաց» օժանդակության տրամադրման միջոցառման շրջանակներում «ԵՎՐՈՊԼԱՍՏ 999» սահմանափակ պատասխանատվությամբ ընկերությանը աջակցություն տրամադրելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ ունենք հետևյալ դիտողություններն ու առաջարկությունները.
   Հայաստանի անշարժ գույքի տեղեկատվական համակարգի (ARPIS) տվյալների համաձայն՝ քաղաք Երևան, Մալաթիա-Սեբաստիա, Րաֆֆու փողոց, 111/36 հասցեում գտնվող 01-007-0188-0048 կադաստրային ծածկագրով, 0.754024 հա մակերեսով և քաղաք Երևան, Րաֆֆու փողոց, 111/37 հասցեում գտնվող 01-007-0188-0030 կադաստրային ծածկագրով, 1.67087 հա մակերեսով արդյունաբերության, ընդերքօգտագործման և այլ արտադրական նպատակային նշանակության, արդյունաբերական օբյեկտների գործառնական նշանակության հողամասերի նկատմամբ գրանցված են «Եվրոպլաստ 999» ՍՊԸ-ի սեփականության իրավունքները (անշարժ գույքի նկատմամբ իրավունքների պետական գրանցման             N 26082021-01-0174 և N 26072021-01-0107 վկայականներ):
   Նախագծի 5-րդ կետով սահմանվել է բանկային երաշխիքը ներկայացնել ՀՀ կառավարության որոշումն ուժի մեջ մտնելուց հետո 15-օրյա ժամկետում ներկայացնելու պայման: Տեղեկացնում ենք, որ ՀՀ կառավարության 2022 թվականի օգոստոսի 24-ի N 1343-Ն որոշման հավելվածի 3-րդ գլխի 12-րդ կետի 4-րդ ենթակետի համաձայն՝ օժանդակություն ստանալու հայտին կից շահառուն ներկայացնում է բանկային երաշխիք, սակայն Նախագծին կից ներկայացված փաթեթում բանկային երաշխիքի վերաբերյալ փաստաթուղթ (պայմանագիր) առկա չէ: 
   Առաջարկում ենք Նախագիծը շրջանառության մեջ դնել բանկային երաշխիք ներկայացնելուց հետո:
   Միաժամանակ հայտնում ենք, որ Նախագծի վերաբերյալ կարծիք հնարավոր կլինի տրամադրել գազիֆիկացման և ջրամատակարարման ծրագծերի հատակագծերը վեկտորային ձևաչափով (.dwg, .shape) ներկայացնելու պարագայում:

	Ընդունվել է։









 
ԷՆ, ներդրողին աջակցելու նպատակով, առաջարկում է բանկային երաշխիքը տրամադրել ՀՀ կառավարության որոշումն ուժի մեջ մտնելուց հետո։

	3․ Քաղաքաշինության կոմիտե
	13.03.2023 թ.

	
	01/21.1/2753-2023

	Ենթակառուցվածքներ ներդրումների դիմաց» օժանդակության տրամադրման միջոցառման շրջանակներում «ԵՎՐՈՊԼԱՍՏ 999» սահմանափակ պատասխանատվությամբ ընկերությանը աջակցություն տրամադրելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք, որ ՀՀ քաղաքաշինության կոմիտեն ողջունում է նմանատիպ ծրագրերի իրականացումը՝ հաշվի առնելով տեղական շինանյութ արտադրողի դերն ու նշանակությունը, ինչպես նաև նախատեսված տարածքի դիրքը, որն ընդգրկված է արտադրական գործունեության համար նախատեսված գոտում:
Միաժամանակ Կոմիտեն հայտնում է իր պատրաստակամությունն օժանդակել ծրագրին հետագա իրականացման գործընթացներում: 

	Ընդունվել է։

	[bookmark: _Hlk128393931]4․ Տարածքային կառավարման և ենթակառուցվածքների նախարարություն
	15.03.2023 թ.

	
	ԳՍ/27.3/7319-2023

	ՀՀ տարածքային կառավարման և ենթակառուցվածքների նախարարությունը (այսուհետ՝ Նախարարություն), ուսումնասիրելով «Ենթակառուցվածքներ ներդրումների դիմաց» օժանդակության տրամադրման միջոցառման շրջանակներում «ԵՎՐՈՊԼԱՍՏ 999» սահմանափակ պատասխանատվությամբ ընկերությանը աջակցություն տրամադրելու մասին» ՀՀ կառավարության որոշման նախագիծը (այսուհետ՝ Նախագիծ) և ներդրող ընկերության կողմից ներկայացրած հարակից փաստաթղթերը, ստորև ներկայացնում է հետևյալ նկատառումները.
1. ՀՀ կառավարության 2022 թվականի օգոստոսի 24-ի №1343-Ն որոշման հավելվածի (այսուհետ՝ Հավելված) 12-րդ կետի համաձայն՝ հայտին կից շահառուն ներկայացնում է՝
1)   ներդրումային ծրագրի ամփոփ նկարագիրը՝ համաձայն N 2 ձևի.
2) օժանդակություն ստանալու նպատակով ակնկալվող ենթակառուցվածքների մանրամասն նկարագրությունը, մասնավորապես՝ ենթակառուցվածքի ծրագիրը, այդ թվում՝ քարտեզի վրա, հողամասերի ցանկը, ներառյալ` կադաստրային ծածկագրերն ու սեփականատերերի մասին տեղեկատվություն, կառուցման համար անհրաժեշտ ծախսերի գնահատումը, ներառյալ՝ անհրաժեշտ հողերի ձեռքբերման և նախագծման ծախսերը.
3) տեղեկատվություն հողի/տարածքի նկատմամբ սեփականության իրավունքների վերաբերյալ, հավաստող փաստաթղթերով.
4)  բանկային երաշխիք։
Սակայն Նախագծի 5-րդ կետի համաձայն՝ «ԵՎՐՈՊԼԱՍՏ 999» ՍՊԸ-ն (այսուհետ՝ Ընկերություն) պարտավորվում է որոշումն ուժի մեջ մտնելուց 15-օրյա ժամկետում Նախարարություն ներկայացնել Հավելվածի 3-րդ գլխի 12-րդ կետի 4-րդ ենթակետով սահմանված բանկային երաշխիքը։
Գտնում ենք, որ տվյալ դեպքում առկա է հակասություն, քանի որ Հավելվածում բացակայում են բանկային երաշխիքը հայտից ավելի ուշ ներկայացնելու հետ կապված կարգավորումները:
1. Նախագիծը խնդրահարույց է նաև Նախարարությանը պայմանագիր կնքելու լիազորություն վերապահելու մասով, քանի որ Նախագծից բխող կարգավորումները դուրս են Նախարարության իրավասությունների շրջանակից՝ հաշվի առնելով «Կառավարության կառուցվածքի և գործունեության մասին» օրենքի հավելվածի (Նախարարություններին վերապահված գործունեության հիմնական ոլորտները) 14-րդ և 15-րդ կետերը:
1. Նախագծի 5-րդ կետում «№1343-Ն» բառերից առաջ ավելացնել «ՀՀ կառավարության 2022 թվականի օգոստոսի 24-ի» բառերը:
1. Նախագծի 2-րդ կետի 7-րդ ենթակետով նախատեսված ժամկետը լրացուցիչ քննարկման և վերանայման կարիք ունի՝ հաշվի առնելով Նախագծի 3-րդ, 4-րդ և 5-րդ կետերով սահմանված իրականացվելիք միջոցառումների ժամկետները: Միևնույն ժամանակ առաջարկում ենք նշված դրույթը նախատեսել Նախագծի 4-րդ կետով սահմանված Ընկերության հետ կնքվող պայմանագրում։
1. [bookmark: _Hlk132012347]Նախագծի 3-րդ կետի մեկ ամսյա ժամկետում բառերը փոխարինել երկամսյա բառով, ինչպես նաև նշված կետը լրամշակել, մասնավորապես՝ «Հայաստանի Հանրապետության տարածքային կառավարման և ենթակառուցվածքների նախարարին» բառերը հանել, իսկ «Տարածքային կառավարման և ենթակառուցվածքների նախարարությանը» բառերը փոխարինել «Էկոնոմիկայի նախարարությանը» բառերով:
1. Նախագծում ներկայացված գումարներում առկա չեն նշումներ հարկերի, ենթակառուցվածքների նախագծանախահաշվային փաստաթղթերի կազմման ծախսերի, կառուցվող ենթակառուցվածքների պետական գրանցման համար պահանջվող տուրքերի մասին։ 
1. Նախագիծը անհրաժեշտ է համապատասխանեցնել «Նորմատիվ իրավական ակտերի մասին» օրենքի 11-րդ հոդվածի 1-ին մասի 6-րդ ենթակետի պահանջներին՝ ապահովելով նորմատիվ իրավական ակտի վավերապայմանների ամբողջականությունը:
Միևնույն ժամանակ, հայտնում ենք, որ համաձյան Նախագծի 1-ին հավելվածով ներկայացվող Ներդրումային ծրագրի ամփոփ նկարագրի աղյուսակի 6-րդ կետի 2-րդ սյունակի՝  մեջբերում «Արտադրական տարածքը քաղաքին կապող 2 ճանապարհներից բարեկարգված է միայն Շերամի փողոցով անցնող ուղին, որը սակայն նեղ է, անցնում է բնակելի տների միջով և նպատակահարմար չէ բեռնատարների շահագործման համար: Նպատակահարմար է օգտագործել դեպի Մերձավան տանող հատվածը, որը սակայն ասֆալտապատ չէ և շահագործման տեսանկյունից անհարմար է: Այդ հատվածը բարեկարգելու դեպքում դրանից կարող են օգտվել նաև թաղամասի բնակիչները: 
Շինարարական աշխատանքները ներառում են նաև ենթակառուցվածքների (ճանապարհներ, ջրամատակարարման և ջրահեռացման համակարգեր, գազաֆիկացում, էլեկտրասնուցում) կառուցում և շահագործում:» մեջբերման ավարտ։
Հաշվի առնելով, որ Նախագծի 2-րդ կետի 1-ին ենթակետով և 2-րդ հավելվածով, որպես աջակցություն,  ճանապարհների մասով շինարարական աշխատանքներ չեն նախատեսվում, ուստի առաջարկում ենք 1-ին հավելվածի 6-րդ կետի 2-րդ սյունակից հանել վերը նշված պարբերությունները, իսկ Նախագծի հավելվածից «ճանապարհներ,» բառը։

	





ԷՆ, ներդրողին աջակցելու նպատակով, առաջարկում է բանկային երաշխիքը տրամադրել ՀՀ կառավարության որոշումն ուժի մեջ մտնելուց հետո։










      Ընդունվել է։

      Ժամկետը երկարաձգվել է մինչև հուլիսի 30-ը։


       Ընդունվել է։



Ընդունվել է։ Համապատասխան փոփոխությունները կատարվել են։




Ներդրողը ցանկանում էր ընդգրկել նաև ճանապարհի վերանորոգումը, սակայն վերջինս համայնքային սեփականության տարածքով չէր անցնում, այլ մասնավոր, ուստի Ընկերության հետ խոսելուց հետո հանվեց որոշման նախագծից։

	5․ Ֆինանսների նախարարություն
	16.03.2023 թ.

	
	01/9-2/4793-2023

	Ձեր 02.03.2023թ. N 01/3688-2023 գրությամբ ներկայացված «Ենթակառուցվածքներ ներդրումների դիմաց» օժանդակության տրամադրման միջոցառման շրջանակներում «ԵՎՐՈՊԼԱՍՏ 999» սահմանափակ պատասխանատվությամբ ընկերությանը աջակցություն տրամադրելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ, որով նախատեսում է «Եվրոպլաստ 999» ՍՊԸ-ի (այսուհետ՝ Ընկերություն) կողմից արտադրության արդյունավետ կազմակերպման և ծավալների ու արտադրատեսականու ընդլայնման նպատակով Երևան քաղաքի Մալաթիա-Սեբաստիա վարչական շրջանի Րաֆֆու փողոց 111/36 և 111/37 հասցեներում իրականացնել սեփական արտադրական տարածքի շինարարություն, իսկ պետական աջակցության տրամադրման շրջանակներում կառուցել անհրաժեշտ ենթակառուցվածքներ, այդ թվում՝ տրանսֆորմատորային ենթակայան, գազամատակարարում, արտաքին ջրամատակարարում և կոյուղի, հայտնում ենք հետևյալը.
Նախագծում բացակայում է վերոնշյալ տարածքները Վեոլիա Ջուր, Գազպրոմ Արմենիա և Հայաստանի էլեկտրական ցանցեր ՓԲԸ-ների կողմից սպասարկման անհնարինության վերաբերյալ համապատասխան տեղեկատվությունը:
Նախագծի համաձայն Ընկերության կողմից իրականացվող ծրագրի (այսուհետ՝ Ներդրումային ծրագիր) շրջանակներում նախատեսվող ներդրումների ծավալը կազմում է 1.5 մլրդ դրամ և աջակցության տրամադրման շրջանակներում կառուցվող ենթակառուցվածքների հանրագումարային արժեքը չի կարող գերազանցել Ներդրումային ծրագրի ընդհանուր արժեքի 20 տոկոսը (Նախագծի 2-րդ կետի 2-րդ ենթակետ): Ընդ որում նախատեսվել է, որ եթե նախագծահաշվարկային ճշգրտումներից հետո ենթակառուցվածքների հանրագումարային նախնական արժեքը (87.8 մլն դրամ) ավելանա, սակայն չգերազանցի նախատեսվող ներդրումների 20 տոկոսը, ապա ավելացած արժեքը նույնպես կֆինանսավորվի պետական բյուջեից (Նախագծի 2-րդ կետի 3-րդ ենթակետ): 
	Այս պարագայում պետք է նկատի ունենալ, որ ներդրումների աջակցությանն ուղղված օժանդակության տրամադրման միջոցառումներն ըստ էության նպատակ ունեն խթանել նոր ներդրումների իրականացումը, ուստի կարծում ենք, որ «Ենթակառուցվածքներ ներդրումների դիմաց» միջոցառման շրջանակներում աջակցության տրամադրման նպատակը պետք է լինի տնտեսությունում նոր ներդրումների ներգրավումը և տնտեսության պոտենցիալի բարձրացումը։ 
Միաժամանակ Ներդրումային ծրագրի համաձայն առաջին փուլի շրջանակներում նախատեսվող ներդրումներից 2022թ-ի նոյեմբերի վերջի դրությամբ Ընկերությունն արդեն իրականացրել է մոտ 530.0 մլն դրամի հողային և շինարարական աշխատանքներ: Բացի այդ, Ընկերությունն արդեն իրականացրել է արտաքին էլեկտրաէներգիայի ապահովման 2.8 մլն դրամի աշխատանքներ:
Հաշվի առնելով վերոգրյալը, աջակցության տրամադրման շրջանակներում կառուցվող ենթակառուցվածքների հանրագումարային արժեքը Ներդրումային ծրագրի ընդհանուր արժեքի նկատմամբ 20 տոկոսի չափով հաշվարկման համար որպես ակնկալվող ներդրումների ծավալ պետք է դիտարկել արդեն իսկ կատարված ներդրումների գումարի չափով նվազեցված ներդրումների ծավալը՝ 967.2 մլն դրամ (1,500.0 մլն դրամ – (530.0+2.8) մլն դրամ): 
Միևնույն ժամանակ, եթե Ներդրումային ծրագրի ընդհանուր արժեքում ներառված է նաև պետական աջակցության տրամադրման շրջանակներում կառուցվող 87.8 մլն դրամի կառուցվող ենթակառուցվածքների արժեքը, ապա ներդրումների ծավալը կկազմի 879.4 մլն դրամ (967.2 մլն դրամ-87.8 մլն դրամ):
3. Նախագծով նախատեսվում է, որ անհրաժեշտ ենթակառուցվածքը պետությունը պետք է կառուցի մինչև 2023թ. ապրիլի 30-ը (Նախագծի 2-րդ կետի 7-րդ ենթակետ), իսկ ներդրումներն ամբողջությամբ կավարտվեն 3 տարիների ընթացքում (մինչև 2025թ.)։ Այդ կապակցությամբ առաջարկում ենք ներդրումների հետ կապված պետության ռիսկերը կառավարելու նպատակով մշակել ներդրումների նախատեսվող ծավալների պատշաճ չիրականացման կամ ներդրումների իրականացումից հրաժարման դեպքերում պետության կողմից ենթակառուցվածքների կառուցման համար կատարված ծախսերի փոխհատուցման մեխանիզմներ: Միաժամանակ բացահայտման կարիք ունի պետության կողմից նշված ժամանակահատվածում կառուցումն ավարտին չհասցնելու պարագայում ի՞նչ հետագա քայլեր և պատասխանատվության ի՞նչ մեխանիզմ է ենթադրվում:
4. Նախագծով (2-րդ կետի 5-րդ ենթակետ) նախատեսվել է, որ ենթակառուցվածքների համար պետական միջոցներից կատարված ծախսերի փաստացի ծավալը ծրագրի ավարտի վերջնական հաշվետվությամբ ներկայացված փաստացի կատարված ներդրումների ծավալի 20 տոկոսը գերազանցելու դեպքում գերազանցող մասը փոխհատուցվում է Ընկերության կողմից, սակայն չի ներկայացվել փոխհատուցման մեխանիզմը։
5. Նախագծի 2-րդ կետի 6-րդ ենթակետում առաջարկում ենք սահմանել նաև պատասխանատվության մեխանիզմներ՝ ներդրողի կողմից ծրագրի ոչ պատշաճ իրականացման կամ ժամկետների խախտմամբ իրականացման դեպքում։
6. Նախագծի 5-րդ կետի համաձայն Ընկերությունը պարտավորվում է որոշումն ուժի մեջ մտնելուց 15-օրյա ժամկետում ՀՀ տարածքային կառավարման և ենթակառուցվածքների նախարարություն ներկայացնել ՀՀ կառավարության 24.08.2022թ. N 1343-Ն որոշման հավելվածով հաստատված «Ենթակառուցվածքներ ներդրումների դիմաց» օժանդակության տրամադրման միջոցառման իրականացման անհրաժեշտ բազային պահանջների, օժանդակության տրամադրման կարգի և պայմանների (այսուհետ՝ Կարգ) 3-րդ գլխի 12-րդ կետի 4-րդ ենթակետով սահմանված բանկային երաշխիքը։ Այս կապակցությամբ հարկ է նշել, որ Նախագծին կից ներկայացված փաթեթում բացակայում է նշված երաշխիքը, որը նույն կետի համաձայն պետք է ներկայացվի հայտին կից` մինչ որոշման ընդունումը, այլ ոչ դրանից հետո։ 	
	

	
























Դիտարկվում է Ծրագրի ընթացքում կատարված ներդրումների ամբողջական գումարը։






ժամկետների խախտմամբ պատասխանատվության և փոխհատուցման մեխանիզմները սահմանել ներդրողի հետ կնքվող պայմանագրի շրջանակներում։











ԷՆ, ներդրողին աջակցելու նպատակով, առաջարկում է բանկային երաշխիքը տրամադրել ՀՀ կառավարության որոշումն ուժի մեջ մտնելուց հետո։


	[bookmark: _Hlk130805202][bookmark: _Hlk130805228]6․ Շրջակա միջավայրի նախարարություն
	15.03.2023 թ.

	
	1/01.8/4429-2023

	
	Ի պատասխան Ձեր 2023 թվականի մարտի 2-ի N 01/3688 գրության՝ հայտնում եմ, որ «Ենթակառուցվածքներ ներդրումների դիմաց» օժանդակության տրամադրման միջոցառման շրջանակներում «ԵՎՐՈՊԼԱՍՏ 999» ՍՊԸ աջակցություն տրամադրելու մասին» Կառավարության որոշման նախագծի վերաբերյալ շրջակա միջավայրի նախարարությունը դիտողություններ և առաջարկություններ չունի:

	

Ընդունվել է։

	[bookmark: _Hlk131778743]7․ Տարածքային կառավարման և ենթակառուցվածքների նախարարություն
	20.03.2023 թ.

	
	ԳՍ/27.3/7965-2023

	ՀՀ տարածքային կառավարման և ենթակառուցվածքների նախարարությունը «Ենթակառուցվածքներ ներդրումների դիմաց» օժանդակության տրամադրման միջոցառման շրջանակներում «ԵՎՐՈՊԼԱՍՏ 999» սահմանափակ պատասխանատվությամբ ընկերությանը աջակցություն տրամադրելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում է հետևյալը.
[bookmark: _Hlk129344208]Առաջարկում ենք վերանայել «Եվրոպլաստ 999» սահմանափակ պատասխանատվությամբ ընկերության (այսուհետ՝ Ընկերություն)  կողմից ներկայացված ներդրումային ծրագրում նշված ժամկետները, քանի որ  Ընկերության կողմից ներկայացված ներդրումային ծրագրում նշված ժամկետները հակասում են Նախագծի 2-րդ կետի 7-րդ ենթակետով սահմանված ժամկետին։ 
Կառավարության 2022 թվականի օգոստոսի 24-ի N 1343-Ն որոշման հավելվածի (այսուհետ՝ Հավելված) 6-րդ կետի համաձայն՝ ներդրումային ծրագիրը պետք է ուղղված լինի գյուղատնտեսության (Հայաստանի Հանրապետության էկոնոմիկայի նախարարի 2013 թ. սեպտեմբերի 19-ի N 874-Ն հրամանով հաստատված «Տնտեսական գործունեության տեսակների դասակարգչի» (այսուհետ՝ ՏԳՏԴ) A խումբ), մշակող արտադրության (ՏԳՏԴ C խումբ) կամ ծառայությունների մատուցման (ՏԳՏԴ H 52, I, J, K, L, M 73, P, Q, R խմբեր) կազմակերպմանը։
Ելնելով վերոգրյալից՝ հարկ է նշել, որ Ընկերության կողմից ներկայացված ներդրումային ծրագրում հստակեցված չէ Ընկերության ներդրվող գործունեության ոլորտը և արդյոք այն բխում է նշված գործունեության ոլորտներից։
Ըստ ներկայացված ներդրումային  ծրագրի նախագծի՝ Ընկերության կողմից նախատեսվող ներդրումների չիրականացման դեպքում վերջինս պարտավորվում է վերադարձնել աջակցության տրամադրման շրջանակներում կառուցվող ենթակառուցվածքների հանրագումարային արժեքը ամբողջությամբ կամ համապատասխան գումարը կփոխհատուցվի Հավելվածի 3-րդ գլխի 12-րդ կետի 4-րդ ենթակետով սահմանված բանկային երաշխիքով, սակայն սույնով չի հստակեցվում պարտավորության կատարման ձևի առաջնահերթությունը։
Հավելվածի 16-րդ կետի համաձայն՝ Կառավարության քննարկմանը ներկայացված նախագիծը պետք է ներառի դրույթներ ներդրումային ծրագրին հավանություն տալու, ենթակառուցվածքի ապահովման գործընթացը կազմակերպելու, ենթակառուցվածքի կառուցման ժամանակացույցի, ենթակառուցվածքի կառուցման պատասխանատու պետական մարմնի նշանակման, ենթակառուցվածքի կառուցման համար անհրաժեշտ ֆինանսավորման չափի և աղբյուրի մասին։ Սակայն Նախագծում բացակայում են վերը նշված վավերապայմանները։

	




Ժամկետը երկարաձգվել է մինչև հուլիսի 30-ը։





Հավելված 1-ում՝ Ներդրումային ծրագրի 1 կետում նշված է Տնտեսական գործունեության դասակարգիչը՝ C22290։

	8․ Արդարադատության նախարարություն
	04.04.2023 թ.

	
	/27.2/16807-2023

	1. ««Ենթակառուցվածքներ ներդրումների դիմաց» օժանդակության տրամադրման միջոցառման շրջանակներում «Եվրոպլաստ 999» սահմանափակ պատասխանատվությամբ ընկերությանը աջակցություն տրամադրելու մասին» Հայատանի Հանրապետության կառավարության որոշման նախագծի (այսուհետ՝ Նախագիծ) նախաբանում անհրաժեշտ է նշել ՀՀ կառավարության 2022 թվականի օգոստոսի 24-ի թիվ 1343-Ն որոշման կրճատ անվանումը՝ համաձայն «Նորմատիվ իրավական ակտերի մասին» օրենքի 17-րդ հոդվածի 7-րդ մասի պահանջների: Նույն դիտողությունը վերաբերում է նաև Նախագծի 5-րդ կետին:
2. Նախագծի 1-ին կետում ՀՀ կառավարությունը հավանություն է տալիս «Եվրոպլաստ 999» սահմանափակ պատասխանատվությամբ ընկերության կողմից ներկայացված ներդրումային ծրագրին: Այդ առումով Նախագծի վերնագրում անհրաժեշտ է նախատեսել դրույթ՝ ներդրումային ծրագրին հավանություն տալու մասին: Հիշյալ դիտողությունը բխում է «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջներից:
[bookmark: _Hlk132013729]3. Նախագծի 2-րդ կետի 3-րդ ենթակետի «2022 թվականի օգոստոսի 24-ի N 1343-Ն որոշման 2-րդ կետի 2-րդ ենթակետով սահմանված չափը» ձևակերպումն ունի վերանայման կարիք:
4. Նախագծի 2-րդ կետի 7-րդ ենթակետի համաձայն՝ Ընկերության ներդրումային ծրագրի իրականացման համար անհրաժեշտ ենթակառուցվածքի կառուցման ավարտը 2023 թվականի ապրիլի 30-ն է, մինչդեռ Նախագծի 3-րդ կետով նախատեսվում է Հայաստանի Հանրապետության էկոնոմիկայի նախարարին և Հայաստանի Հանրապետության տարածքային կառավարման և ենթակառուցվածքների նախարարին՝ սույն որոշման ընդունումից հետո մեկ ամսյա ժամկետում ՀՀ կառավարության հաստատմանը համատեղ ներկայացնել «Ենթակառուցվածքներ ներդրումների դիմաց» միջոցառման շրջանակներում Տարածքային կառավարման և ենթակառուցվածքների նախարարությանը գումար հատկցնելու մասին որոշման նախագիծը: Վերոգրյալից ակնհայտ է դառնում, որ գումար հատկացնելու մասին որոշման նախագիծը պետք է ներկայացվի որոշման ընդունումից հետո մեկամսյա ժամկետում, ուստի Նախագծի 2-րդ կետի 7-րդ ենթակետով նախատեսված ժամկետն անհրաժեշտ է վերանայել:
5. Նախագծի 4-րդ և 5-րդ կետերում համապատասխանաբար «ներկայացումից» և «մտնելուց» բառերից հետո անհրաժեշտ է լրացնել «հետո» բառը:
6. ՀՀ կառավարության 2022 թվականի օգոստոսի 24-ի N 1343-Ն որոշման հավելվածի 16-րդ կետի համաձայն՝ ՀՀ կառավարության քննարկմանը ներկայացված նախագիծը պետք է ներառի դրույթներ ներդրումային ծրագրին հավանություն տալու, ենթակառուցվածքի ապահովման գործընթացը կազմակերպելու, ենթակառուցվածքի կառուցման ժամանակացույցի, ենթակառուցվածքի կառուցման պատասխանատու պետական մարմնի նշանակման, ենթակառուցվածքի կառուցման համար անհրաժեշտ ֆինանսավորման չափի և աղբյուրի մասին։ Սակայն, Նախագծում բացակայում են ենթակառուցվածքի կառուցման ժամանակացույցի և ենթակառուցվածքի կառուցման պատասխանատու պետական մարմնի վերաբերյալ դրույթները: 
Ուստի գտնում ենք, որ Նախագիծն անհրաժեշտ է համապատասխանեցնել ՀՀ կառավարության 2022 թվականի օգոստոսի 24-ի N 1343-Ն որոշման պահանջներին:
7. Նախագծի 5-րդ կետով նախատեսվում է, որ՝ Ընկերությունը պարտավորվում է որոշումն ուժի մեջ մտնելուց 15-օրյա ժամկետում ՀՀ տարածքային կառավարման և ենթակառուցվածքների նախարարություն ներկայացնել «Ենթակառուցվածքներ ներդրումների դիմաց» օժանդակության տրամադրման միջոցառման իրականացման անհրաժեշտ բազային պահանջները, օժանդակության տրամադրման կարգը և պայմանները հաստատելու մասին N 1343 -Ն որոշման Հավելվածի 3-րդ գլխի 12-րդ կետի 4-րդ ենթակետով սահմանված բանկային երաշխիքը։ Այս առումով հարկ ենք համարում անդրադառնալ հետևյալ իրավակարգավորումներին: Այսպես.
Հայաստանի Հանրապետության կառավարության 2022 թվականի օգոստոսի 24-ի N 1343-Ն որոշման (այսուհետ՝ Որոշում) հավելվածի 12-րդ կետի համաձայն՝ հայտին կից շահառուն ներկայացնում է՝ 
1) ներդրումային ծրագրի ամփոփ նկարագիրը՝ համաձայն N 2 ձևի.
2) օժանդակություն ստանալու նպատակով ակնկալվող ենթակառուցվածքների մանրամասն նկարագրությունը, մասնավորապես՝ ենթակառուցվածքի ծրագիծը, այդ թվում՝ քարտեզի վրա, հողամասերի ցանկը, ներառյալ՝ կադաստրային ծածկագրերն ու սեփականատերերի մասին տեղեկատվություն, կառուցման համար անհրաժեշտ ծախսերի գնահատումը, ներառյալ՝ անհրաժեշտ հողերի ձեռքբերման և նախագծման ծախսերը.
3) տեղեկատվություն հողի/տարածքի նկատմամբ սեփականության իրավունքների վերաբերյալ, հավաստող փաստաթղթերով.
4) բանկային երաշխիք։
Որոշման հավելվածի 13-րդ կետի համաձայն՝ Հայաստանի Հանրապետության էկոնոմիկայի նախարարությունը հայտը ստանալուց հետո 5 աշխատանքային օրվա ընթացքում ուսումնասիրում է այն և թերությունների բացակայության դեպքում մշակում կառավարության համապատասխան որոշման նախագիծ (այսուհետ՝ նախագիծ) և այն օրենսդրությամբ սահմանված կարգով ներկայացնում Տարածքային կառավարման և ենթակառուցվածքների նախարարություն, Ֆինանսների նախարարություն, Շրջակա միջավայրի նախարարություն, Արդարադատության նախարարություն, Կրթության, գիտության, սպորտի և մշակույթի նախարարություն, Քաղաքաշինության կոմիտե, Կադաստրի կոմիտե, անհրաժեշտության դեպքում՝ նաև այլ շահագրգիռ պետական մարմիններ (այսուհետ՝ գերատեսչություններ)՝ կարծիքի, իսկ հայտում թերությունների առկայության դեպքում վերադարձնում է շահառուին։ 
Վերոգրյալից ակնհայտ է դառնում, որ հայտն իր մեջ պետք է պարունակի ի թիվս այլնի նաև բանկային երաշխիքը, իսկ ՀՀ էկոնոմիկայի նախարարությունը ՀՀ կառավարության որոշման նախագիծը պետք է շրջանառեր միայն թերությունների բացակայության պարագայում, հակառակ պարագայում պետք է հայտը վերադարձվեր շահառուին: Ուստի գտնում ենք, որ Նախագիծը խնդրահարույց է Որոշման 12-րդ և 13-րդ կետերի տեսանկյունից և դրան անհրաժեշտ է անդրադառնալ միայն բանկային երաշխիքի առկայության պարագայում:

	Ընդունվել է։






Ընդունվել է։




Ընդունվել է։


Ժամկետը երկարաձգվել է մինչև հուլիսի 30-ը։


Մեկ ամսյա ժամկետը փոխարինվել է երկամսյայի։






Ընդունվել է։





































ԷՆ, ներդրողին աջակցելու նպատակով, առաջարկում է բանկային երաշխիքը տրամադրել ՀՀ կառավարության որոշումն ուժի մեջ մտնելուց հետո։




